
ᓇᐃᓈᖅᓯᒪᔪᑦ ᐅᓄᖅᓯᑎᑦᑎᒃᑲᓐᓂᕋᓱᖕᓂᕐᒧᑦ ᐸᕐᓇᐅᑎᑦ ᐋᕿᒃᓯᒪᔾᔪᑎᒃᓴᐃᑦ ᐃᑭᖅ ᖃᑯᖅᑐᑦ ᕿᓚᓗᒐᖏᓐᓂᒃ 

ᐅᑯᐊ ᐃᑭᕐᒥ ᖃᑯᖅᑐᑦ ᑭᓚᓗᒐᐃᑦ (Delphinapterus leucas) ᐱᔭᐅᔭᕆᐊᖃᕈᓐᓃᖅᑎᓯᒪᔪᑦ ᐅᓗᕆᐊᓇᖅᑐᒦᒻᒪᑕ 

ᒪᓕᒃᓗᒋᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᒪᐃ 2017. ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ ᐊᑖᒍᑦ ᐆᒪᔪᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖅ, ᑕᐃᑲᓂ ᐆᒪᔪᑦ ᓄᖑᑕᐅᓕᕋᒥᒃ, ᐅᓄᖅᓯᒋᐊᒃᑲᓐᓂᕈᑎᒃᓴᑦ ᐸᕐᓇᐅᑎᑦ ᑎᑎᕋᖅᑕᐅᓗᑎᒃ. 

ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐸᕐᓇᐅᑎᑦ ᐋᕿᒃᓯᒪᔾᔪᑎᒃᓴᐅᔪᖅ ᑎᑎᖃᖅ ᓇᓗᓇᐃᖅᓯᒪᔪᖅ ᑭᓱᑦ ᐱᓕᕆᔭᕆᐊᖃᖅᐸᑦ 

ᓄᖃᖅᑎᓂᐊᕐᓗᒍ ᓄᖒᑦᑎᕙᓪᓕᐊᓂᖓ ᐅᕝᕙᓘᓐᓃᑦ ᐅᓄᖅᓯᑎᒃᑲᓐᓂᕋᓱᖕᓂᐊᕐᓗᒋᑦ ᐆᒪᔪᑦ. ᑕᐃᑲᓂ 2020, 

ᑎᑎᕋᖅᑕᐅᕙᓪᓕᐊᑎᓪᓗᒍ ᐅᓄᖅᓯᑎᑦᑎᒃᑲᓐᓂᕋᓱᒍᑎᒃᓴᖅ ᐸᕐᓇᐅᑎ, ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ 

ᖃᐅᔨᓴᑦᑎᐊᒃᑲᓐᓂᓚᐅᖅᑐᑦ ᐃᑭᖅ ᖃᑯᖅᑐᑦ ᕿᓚᓗᒐᕐᓂᒃ ᑕᐃᒪᓗ ᓄᖑᑕᐅᕕᓕᖅᑐᑦ ᐅᓗᕆᐊᓇᖅᑐᒦᑦᑐᑦ. 

ᑕᐃᒪᓐᓇᐅᓂᖓᓄᑦ, ᐅᓄᖅᓯᑎᑦᑎᓇᓱᒍᑎᑦ ᐸᕐᓇᐅᑎᑦ ᐋᕿᒋᐊᕈᓐᓇᖅᑐᑦ ᓯᕗᓂᒃᓴᑦᑎᓐᓂ ᑕᐃᒪᓗ 

ᐱᔭᐅᔭᕆᐊᖃᕈᓐᓃᖅᑎᑕᐅᓯᒪᒍᑎᒃ ᑖᒃᑯᑎᒍᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐊᑖᒍᑦ 1 ᐊᓯᑦᔨᔪᓐᓇᖅᑐᑦ.        
 
ᐅᑯᐊ ᖃᑯᖅᑐᑦ ᕿᓚᓗᒐᐃᑦ ᑭᒍᑎᖃᖅᑐᖅ ᓂᐊᖁᑲᓪᓚᖃᖅᖢᑎᒃ, ᓯᒡᒍᑭᖅᑐᑦ, ᖁᐃᓂᔪᑦ, ᓇᐃᑦᑐᑲᓪᓚᐃᑦ ᑎᒥᖏᑦ, 

ᐊᒻᒪᓗ ᑐᓄᒥᒍᑦ ᓴᖅᐱᖃᓐᖏᑦᑐᑦ. ᐃᓅᓴᕐᓂᑯᑦ ᑕᖅᓴᖏᑦ ᓯᐊᕐᓇᐅᔪᑦ. ᐃᓐᓇᕈᖅᐸᓪᓕᐊᓗᑎᒃ ᖃᐅᓪᓗᖅᓯᕙᓪᓕᐊᓲᑦ 

ᑭᓯᐊᓂ ᖃᑯᖅᓯᑦᑎᐊᕋᒥᒃ, ᐅᕝᕙᓘᓐᓃᑦ ᖃᖓᑦᑎᐊᑯᓗᒃᑯᑦ, ᐅᑭᐅᖏᑦᑎᒍᑦ ᐃᓇᕈᓲᑦ ᑕᒫᓂ 10 ᑎᑭᓪᖢᒍ 14 

ᐅᑭᐅᖃᓕᕌᖓᒥᒃ. ᐅᑯᐊ ᐃᑭᕐᒥ ᖃᑯᖅᑐᑦ ᑭᓚᓗᒐᐃᑦ ᓇᓗᓇᐃᖅᑕᐅᓚᐅᖅᑐᑦ ᐊᔾᔨᐅᓐᖏᑑᔪᑦ 2004 ᐊᐅᖏᑦᑎᒍᑦ 

ᖃᐅᔨᓴᖅᑕᐅᒐᒥᒃ, ᓱᕈᖅᓯᒪᔪᖃᕐᒪᖔᑕ ᐊᒻᒪᓗ ᓄᒃᑕᕐᕕᖏᑦ ᖃᐅᔨᓴᕈᑎᑖᑦ. ᓄᓇᓕᖕᓂ ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ 

ᒫᓐᓇ ᐃᓕᑕᐅᓇᓱᒍᑎᒋᓵᖅᑕᖏᑦ ᓇᓗᓇᐃᑦᑎᐊᖅᓯᒪᔪᑦ ᒪᕐᕉᓂᖏᓐᓂᒃ ᐊᔾᔨᒌᓐᖏᑦᑐᑦ ᐃᑭᖅ ᖃᑯᖅᑐᑦ ᑭᓚᓗᒐᐃᑦ, 

ᑕᐃᒪᓐᓇᐅᒐᓗᐊᖅᑎᓪᓗᒍ ᒪᓕᒃᓗᒋᑦ ᖃᐅᔨᓴᕈᑎᑖᕗᑦ ᒫᓐᓇ ᐊᑐᐃᓐᓇᐅᔪᑦ, ᐅᑯᐊ ᒪᕐᕉᒃ ᐊᔾᔨᒌᓐᖏᑦᑐᑦ ᖃᑯᖅᑐᑦ 

ᕿᓚᓗᒐᐃᑦ ᖃᐅᔨᔭᐅᓇᓱᒍᓐᓇᖅᑐᑦ ᐊᑕᐅᓯᐅᑎᑕᐅᓗᑎᒃ. ᐅᓇ ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐸᕐᓇᐅᑎ 

ᐋᕿᒋᐊᕈᓐᓇᖅᑐᖅ ᓯᕗᓂᒃᓴᑦᑎᓐᓂ ᓄᑖᑦ ᑐᓴᒐᒃᓴᐃᑦ ᖃᐅᔨᒪᔾᔪᑎᒋᓕᕈᑦᑎᒍᑦ ᐊᑐᐃᓐᓇᐅᓕᖅᐸᑕ.      

ᐊᖑᓇᓱᒃᑎᓄᑦ ᐊᖑᓇᓱᖃᑦᑕᖅᑎᓪᓗᒋᑦ ᓇᓗᓇᕈᓐᓃᖅᓯᒪᔪᖅ ᐅᓗᕆᐊᓇᖅᑐᒦᑎᑦᑎᔪᑦ ᐃᑭᖅ ᖃᑯᖅᑐᑦ ᑭᓚᓗᒐᖏᓐᓂᒃ. 

ᐅᑯᐊ ᓄᖒᑦᑎᕙᓪᓕᐊᓐᖏᓪᓗᑎᒃ ᐊᖑᓇᓱᖕᓂᖅ ᑰᑕᖃᖅᑐᑦ 41 ᕿᓚᓗᒐᖅᑕᐅᔪᓐᓇᖅᑐᑦ ᐊᑕᐅᓯᕐᒥ ᐊᕐᕌᒍᒥ ᐊᒻᒪᓗ 

ᐃᖃᓗᓕᕆᔨᒃᑯᑦ ᐊᐅᓚᑦᑎᔾᔪᑕᐅᔪᑦ ᐸᕐᓇᐅᑎᖓ ᓴᕿᑕᐅᓚᐅᖅᑐᑦ ᐃᑭᖅ ᖃᑯᖅᑐᑦ ᑭᓚᓗᒐᕐᓄᑦ 

ᐱᓕᕆᖃᑎᒌᖕᓂᐊᖅᑐᑦ ᑲᑎᒪᔨᕋᓛᑦ ᑖᒃᑯᓇᖓᓪᓗ ᓄᓇᓕᖕᓂ ᐸᖕᓂᖅᑑᖅ ᑐᑭᒧᐊᒃᑎᑦᑎᓂᐊᖅᑐᑦ 

ᐱᐅᖅᓱᐊᕆᐊᖃᕐᓂᕐᒥᒃ ᐊᒻᒪᓗ ᓄᖑᑕᐅᕙᓪᓕᐊᓐᖏᓪᓗᑎᒃ ᐱᔭᐅᓇᓱᒍᓐᓇᕐᓗᑎᒃ ᐊᒻᒪᓗ ᕿᓚᓗᒐᓱᒃᑐᑦ 

ᐊᑦᑕᕐᓇᖅᑐᒦᓕᕐᑎᑦᑎᓐᖏᓪᓗᑎᒃ ᐊᒻᒪᓗ ᐊᑑᑎᖃᑦᑎᐊᕐᓗᑎᒃ. ᐅᑯᐊ ᐃᖃᓗᓕᕆᔨᒃᑯᑦ ᐊᐅᓚᑦᑎᔨᖏᑦᑕ ᐸᕐᓇᐅᑎᖏᑦ 

ᑖᒃᑯᐊᖑᓐᖏᑦᑐᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᒪᓕᒐᖅᑎᒍᑦ ᓴᓇᕐᕈᑕᐅᔪᖅ ᑭᓯᐊᓂ ᐃᑲᔪᕐᓂᐊᖅᑐᖅ 

ᑎᑭᐅᑎᓗᒋᑦ ᐅᓄᖅᓯᑎᑦᑎᕙᓪᓕᐊᓂᕐᒧᑦ ᑐᕌᖅᑕᓄᑦ. ᐊᓯᖏᑦᑕᐅᖅ ᐅᓗᕆᐊᖅᓵᕆᔪᑦ ᐸᒡᕕᓴᐃᔪᑦ ᐃᑭᖅ ᖃᑯᖅᑐᑦ 

ᑭᓚᓗᒐᕐᓂᒃ ᐅᓄᖅᓯᑎᑦᑎᓇᓱᒃᑎᓪᓗᑕ ᐅᑯᐊ ᐃᓚᒋᔭᐅᔪᑦ: ᓂᐱ ᐊᒻᒪᓗ ᐸᒡᕕᓴᐃᔪᑦ, ᓱᕈᕐᓇᖅᑐᑦ, ᐊᒻᒪᓗ 

ᑮᓇᐅᔭᓕᐅᕈᑎᖃᖅᖢᑎᒃ ᐃᖃᓗᒐᓱᒃᑐᑦ ᐅᑯᐊᓗ ᑕᐃᒫᒃᑕᐅᖅ ᕿᓚᓗᒐᕐᓂᒃ ᐱᓇᓱᐊᓲᑦ. ᐊᕐᓗᐃᑦ (Orcinus orca) 
ᓂᕿᖃᓲᑦ ᑕᒃᑯᓂᖓ, ᓯᑯ ᐊᒻᒪᓗ ᒪᓪᓕᕐᒧᑦ ᐃᐱᔪᓐᓇᖅᑐᑦ, ᖃᓂᒪᖅᑖᕈᓐᓇᖅᑐᑦ/ᖁᐱᕐᕈᖃᓕᕈᓐᓇᖅᑐᑦ, ᐊᒻᒪᓗ ᐊᕙᑎᖓ 

ᐊᓯᕈᖅᑕᐅᔪᖅ ᐊᓯᖏᓪᓗᑦᑕᐅᖅ ᓄᖑᑦᑎᕙᓪᓕᐊᔪᑦ ᐊᑯᓂᐅᑎᑦᑎᒃᑲᓐᓂᕋᔭᖅᑐᑦ ᐅᓄᖅᓯᑎᑕᐅᓇᓱᓕᕈᑎᒃ ᐅᕝᕙᓘᓐᓃᑦ 

ᐅᓄᕈᓐᓃᖅᑎᑦᑎᒃᑲᓐᓂᕋᔭᖅᐸᑦ ᑖᒃᑯᓂᖓ.       

ᐅᑯᐊ ᕿᓚᓗᒐᐃᑦ ᐊᒻᒪᓗ ᓇᒧᖔᓯᒪᓂᖏᑦ ᑐᑭᓕᐅᕈᑕᐅᓇᓱᐊᖅᑐᑦ ᐃᑭᖅ ᖃᑯᖅᑐᑦ ᕿᓚᓗᒐᖏᓐᓄᑦ ᓴᐳᒻᒥᓗᒋᑦ, 

ᐋᕿᑦᑎᐊᖅᓯᒪᑎᓪᓗᒋᑦ ᐊᒻᒪᓗ ᐅᓄᖅᓯᑎᒃᑲᓐᓂᕋᓱᒃᓗᒋᑦ ᓇᖕᒥᓂ-ᓄᖑᑉᐸᓪᓕᐊᓕᕐᓂᐊᓐᖏᒻᒪᑕ ᓲᕐᓗ ᕿᓚᓗᒐᐃᑦ 

ᐅᓄᖅᓯᒐᒥᒃ ᑕᐃᒪᓗ ᓄᖑᑉᐸᓪᓕᐊᔮᔪᓃᖅᑐᑦ ᑖᒃᑯᐊᓗ ᐊᖏᔫᒐᓗᐊᑦ ᐊᒻᒪᓗ ᑕᐃᒪᓐᓇᑐᐃᓐᓇᖅ ᐃᓱᒪᒋᔭᒥᒃ ᐋᕿᒃᓯᓂᖅ 

ᐊᒻᒪᓗ ᐱᑕᖃᐃᓐᓇᕐᓗᑎᒃ ᐊᒡᒋᖅᑐᓄᑦ 2 ᓯᕗᓂᒃᓴᑦᑎᓐᓂ ᐃᓅᔪᒫᖅᑐᓄᑦ (ᐅᑯᐊ, ᐊᑯᓂᐅᑎᒋᓂᖓ ≥30 ᐊᕐᕌᒍᓄᑦ).    

ᑎᑭᐅᑎᓂᐊᕐᓗᒋᑦ ᐅᓄᕐᓂᖏᑦ ᐊᒻᒪᓗ ᓇᒧᖔᓯᒪᕕᒋᔪᓐᓇᖅᑕᖏᓐᓄᓪᓗ ᑐᑭᓕᐅᕈᑕᐅᕙᓪᓕᐊᔪᑦ, ᐅᓄᖅᓯᑎᑦᑎᓇᓱᖕᓂᖅ 

ᐸᕐᓇᐅᑎᑦ ᐃᓱᒪᒋᑦᑎᐊᕆᐊᖃᖅᑐᑦ ᖃᐅᔨᒪᓇᓐᖏᑦᑐᑦ ᐊᑕᔪᑦ ᒫᓐᓇ ᖃᐅᔨᒪᔭᑦᑎᓐᓄᑦ ᑖᒃᑯᓄᖓ ᐃᑭᖅ ᖃᑯᖅᑐᑦ 



ᕿᓚᓗᒐᐃᑦ ᐊᒻᒪᓗ ᐊᕙᑎᖏᑦ. ᐅᑯᐊ ᐸᕐᓇᐅᑎᑦ ᐋᕿᒃᓯᒪᔾᔪᑎᒃᓴᐃᑦ ᐱᒋᐊᕈᑎᒋᔭᐅᔪᒪᔪᑦ ᑎᑭᐅᑎᑦᑎᐊᕐᓂᐊᕐᒪᑕ 

ᕿᓚᓗᒐᐃᑦ ᐊᒻᒪᓗ ᓇᒧᖔᓯᒪᓂᖏᓐᓄᑦ ᐸᕐᓇᐅᑎᑦ ᐃᒪᓐᓇᐅᓗᑎᒃ:  

• ᐊᐅᓚᑕᐅᓗᑎᒃ ᕿᓚᓗᒐᕋᓱᖕᓂᖅ ᐅᓄᖅᓯᒋᐊᕋᓱᖕᓂᖏᓐᓂ ᐃᕿᖅ ᖃᑯᖅᑐᑦ ᕿᓚᓗᒐᖏᑦ 
• ᐅᓄᖅᓯᒋᐊᕐᓗᒋᑦ ᖃᐅᔨᒪᔾᔪᑎᒃᓴᐃᑦ ᐆᒪᔪᓂᒃ, ᐊᐅᔭᒃᑯᑦ ᓇᒧᖔᓯᒪᕙᒃᐸᑦ, ᐅᓄᕐᓂᖏᑦ, ᐊᒻᒪᓗ ᓇᔪᖅᐸᒃᑕᖏᑦ 

ᑕᐃᒪᓐᓇᐅᔭᕆᐊᖃᖅᑐᑦ ᐃᕿᖅ ᖃᑯᖅᑐᑦ ᕿᓚᓗᒐᖏᑦ 
• ᓇᓗᓇᐃᖅᓯᓗᑎᒃ ᐊᒻᒪᓗ ᓴᐳᒻᒥᓗᒋᑦ ᐃᕿᖅ ᖃᑯᖅᑐᑦ ᕿᓚᓗᒐᖏᑦ ᐊᑦᑕᕐᓇᖅᑐᑦ ᓇᔪᖅᐸᒃᑕᖏᑦ ᐃᕐᖐᓐᓇᖅ 
• ᐅᓄᖅᓯᒋᐊᕐᓗᒋᑦ ᖃᐅᔨᒪᓂᖅ ᖃᓄᖅ ᐅᓗᕆᐊᖅᓵᖅᑕᐅᖕᒪᖔᑕ ᐃᕿᖅ ᖃᑯᖅᑐᑦ ᕿᓚᓗᒐᖏᑦ ᑕᐃᒪᓗ ᐅᑯᐊ 

ᐅᓗᕆᐊᖅᓵᕆᔪᑦ ᐋᕿᒃᑕᐅᓂᐊᕐᒪᑕ ᓯᕗᓪᓕᐅᑎᔭᕆᐊᖃᕐᓂᖏᓐᓂᒃ ᐊᒻᒪᓗ ᓱᖁᑎᒋᔭᐅᔭᕆᐊᖃᓐᖏᑦᑐᑦ, 

ᐲᖅᑕᐅᓗᑎᒃ, ᐅᕝᕙᓘᓐᓃᑦ ᐊᒃᑐᓗᐃᖅᑕᐃᓕᑎᑦᑎᔾᔪᑎᒃᓴᓂᒃ ᑎᑭᐅᑎᔪᓐᓇᕐᓂᓕᒫᒥᖕᓄᑦ 
 

ᑭᓲᖕᒪᖔᑕ ᑕᒪᐃᓐᓄᑦ ᐸᕐᓇᐅᑎᒃᓴᐃᑦ ᐱᓕᕆᓂᐊᕐᓗᒋᑦ ᐅᓗᕆᐊᖅᓵᖅᑕᐅᑎᓪᓗᒋᑦ ᐆᒪᔪᐃᑦ ᑐᖁᕋᖅᑕᐅᓂᐊᓐᖏᒻᒪᑕ 

ᐊᒻᒪᓗ ᐅᓄᖅᓯᑎᓐᓇᓱᐊᕐᓗᒋᑦ, ᐊᒻᒪᓗ ᖃᐅᔨᓴᖅᑕᐅᓗᑎᒃ ᐊᒻᒪᓗ ᐊᐅᓚᑦᑎᔾᔪᑎᒃᓴᐃᑦ ᑭᓐᖒᒪᓇᖅᑐᑦ ᐱᓕᕆᓂᐊᕐᓗᒋᑦ 

ᑖᒃᑯᐊ ᕿᓚᓗᒐᐃᑦ ᐊᒻᒪᓗ ᓇᒧᖔᓯᒪᓂᖏᓐᓄᑦ ᑐᑭᓕᐅᕈᑕᐅᓂᐊᖅᑐᑦ, ᐅᑯᐊ ᐃᓚᓕᐅᑎᓯᒪᔪᑦ ᐃᓚᖓ 7 

ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐋᕿᒃᓯᒪᔾᔪᑎᒃᓴᓂᒃ ᐸᕐᓇᐅᑎᓂ. ᐅᑯᐊ ᐃᑲᔫᑎᓂᐊᖅᑐᑦ ᑐᓴᕐᑎᑦᑎᓂᕐᒧᑦ 

ᐱᕙᓪᓕᐊᑎᑕᐅᓂᖏᓐᓂᒃ ᓇᓪᓕᐊᖕᓂᒃ ᐅᓄᖅᓯᑎᑕᐅᓇᓱᒃᑐᑦ ᑕᐃᑲᓂ 1 ᐅᕝᕙᓘᓐᓃᑦ ᐊᒥᓲᓂᖅᓴᓂᕐ ᐱᓕᕆᐊᒃᓴᓄᑦ 

ᐸᕐᓇᐅᑎᑦ. ᐅᓇ ᐱᓕᕆᐊᒃᓴᓄᑦ ᐸᕐᓇᐅᑎ ᐱᓯᒪᓂᖃᖅᑐᖅ ᑕᒪᑐᒧᖓ ᐅᓄᖅᓯᑎᑦᑎᓇᓱᖕᓂᕐᒧᑦ ᐸᕐᓇᐅᑎ 

ᓴᕿᑦᑎᓯᒪᓂᐊᖅᑐᑦ ᐃᓗᐊᓂ 5 ᐊᕐᕌᒍᓂ ᑭᖑᓪᓕᖅᐹᖅᓯᐅᑎᖓᓂᑦ ᐅᓄᖅᓯᑎᑦᑎᓇᓱᒍᑎᑦ ᑎᑎᕋᖅᑕᐅᓚᐅᖅᑎᓪᓗᒋᑦ 

ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᓂᐊᕐᓗᓂ.  

ᐊᑐᖅᓯᓪᓗᑎᒃ ᐊᑐᐃᓐᓇᐅᔪᓂᒃ ᖃᐅᔨᓴᖅᓯᒪᔪᓂᑦ, ᐊᑦᑕᕐᓇᖅᑑᓂᖏᓐᓂᒃ ᓇᔪᖅᑕᐅᕙᒃᑐᑦ ᓇᓗᓇᐃᖅᑕᐅᓚᐅᖅᑐᑦ 

ᑕᐅᕗᖓ ᑎᑭᐅᒪᔪᓐᓇᕐᓂᓕᒫᒐᓄᑦ (ᐃᓚᖓ 8 ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐋᕿᒃᓯᒪᔾᔪᑎᒃᓴᓂᒃ ᐸᕐᓇᐅᑎᓂ). 

ᐊᑦᑕᕐᓇᖅᑑᓂᖏᓐᓂᒃ ᓇᔪᖅᑕᐅᕙᒃᑐᑦ ᓇᓗᓇᐃᑦᑎᐊᖅᓯᒪᕗᑦ ᐃᓗᐊᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᑕᐃᒪᓗ 

ᓇᔪᖅᑕᐅᕙᒃᑐᑦ ᑭᓯᐊᓂᐅᔪᑦ ᑐᖁᕋᖅᑎᑦᑎᓂᐊᓐᖏᓪᓗᑕ ᐅᕝᕙᓘᓐᓃᑦ ᐅᓄᖅᓯᑎᑦᑎᒃᑲᓐᓂᕋᓱᖕᓂᕐᒧᑦ 

ᐱᔭᕆᔭᐊᕈᓐᓃᕐᓂᐊᓐᖏᒻᒪᑕ ᓂᕐᔪᑎᑦ ᐊᒻᒪᓗ ᓇᓗᓇᐃᖅᓯᒪᕗᑦ ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐋᕿᒃᓯᒪᔾᔪᑎᒃᓴᓂᒃ 

ᐸᕐᓇᐅᑎᓂ ᐅᕝᕙᓘᓐᓃᑦ ᐱᓕᕆᐊᒃᓴᓂ ᐸᕐᓇᐅᑎᑦ. ᐊᑖᒍᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ, ᐊᑦᑕᕐᓇᖅᑐᑦ 

ᓇᔪᖅᑕᐅᔪᑦ ᒪᓕᒐᖅᑎᒍᑦ ᒪᓕᒃᖢᓂ ᓴᐳᒻᒥᔾᔪᑎᑖᕆᐊᓕᑦ ᐃᓗᐊᓂ 180 ᐅᓪᓗᐃᑦ ᐱᔭᕇᖅᑎᓪᓗᒍ 

ᐅᓄᖅᓯᑎᑦᑎᒃᑲᓐᓂᕋᓱᖕᓂᖅ ᐋᕿᒃᓯᒪᔾᔪᑎᒃᓴᑦ ᐸᕐᓇᐅᑎᑦ ᐅᕝᕙᓘᓐᓃᑦ ᐱᓕᕆᐊᒃᓴᑦ ᐅᑯᐊᓗ ᓇᓗᓇᐃᖅᓯᓯᒪᔪᑦ 

ᐊᑦᑕᕐᓇᖅᑐᓂᒃ ᓇᔪᖅᑕᐅᔪᓂᒃ ᐃᓚᓕᐅᑎᓯᒪᓗᑎᒃ ᐆᒪᔪᑦ ᐃᓅᓴᒡᓕᓗᐊᕆᔭᐅᔪᑦ ᑭᒃᑯᑐᐃᓐᓇᓄᑦ ᐅᖃᐅᓯᐅᓗᑎᒃ. 

ᓂᕆᐅᓇᖅᐳᖅ ᑖᒃᑯᐊ ᐊᑦᑕᕐᓇᖅᑐᑦ ᓇᔪᖅᐸᒃᑕᖏᑦ ᓇᓗᓇᐃᖅᑐᑦ ᑕᒪᑐᒧᖓ ᐅᓄᖅᓯᑎᑕᐅᒃᑲᓐᓂᕋᓱᒋᐊᖃᕐᓂᖏᓐᓄᑦ 

ᓴᐳᒻᒥᔭᐅᓂᐊᖅᑐᑦ ᑖᒃᑯᑎᒍᑦ ᐊᑦᑕᕐᓇᖅᓯᔪᑦ ᓇᔪᖅᑕᐅᕙᒃᑐᓄᑦ ᑎᓕᓯᔾᔪᑎᖓ ᒥᓂᔅᑕ ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ, ᐅᑯᐊᓗ ᐱᒋᐊᖅᑎᑦᑎᓂᐊᖅᑐᑦ ᐱᔭᐅᔭᕆᐊᖃᕈᓐᓃᖅᑎᑦᑎᓗᑎᒃ ᐃᓚᖓ 58(1) 

ᓱᕈᑦᑎᔭᐅᖁᓇᒋᑦ ᓇᓕᐊᑐᐃᓐᓇᖅ ᐊᑦᑕᕐᓇᖅᑐᑦ ᓇᔪᖅᑕᐅᕙᒃᑐᑦ. ᒪᓕᒃᖢᒋᑦ ᐊᑐᐃᓐᓇᐅᔪᑦ ᑐᓴᖅᑕᐅᔪᑦ, ᐱᖓᓱᑦ 

ᐊᑦᑕᕐᓇᖅᑐᑦ ᓇᔪᖅᑕᐅᕙᒃᑐᑦ ᓇᓗᓇᐃᖅᑕᐅᓚᐅᖅᑐᑦ ᒫᓐᓇᐅᔪᖅ; ᑕᒪᕐᒥᒃ ᐊᑐᖅᑕᐅᔪᑦ ᑖᒃᑯᓇᖓᑦ ᐃᑭᖅ ᖃᑯᖅᑐᑦ 

ᑭᓚᓗᒐᕐᓂᒃ ᐊᐅᔭᑕᒫᑦ. ᐅᑯᐊ ᐃᒪᐃᑦ: ᐃᓱᐃᑦᑐᖅ, ᐱᓇᖕᓇᖓᓂ ᐃᑭᖅ, ᐊᒻᒪᓗ ᐃᖏᕐᕋᓂᖓ/ᐊᐅᒃᑲᕐᓂᓕᒃ 

ᖃᓂᒋᔭᖓᓂ ᖃᓂᖓᑕ ᐃᑭᖅ. ᓇᓗᓇᐃᑦᑎᐊᕐᓗᒋᑦ ᐊᑦᑕᕐᓇᖅᑑᔪᑦ ᓇᔪᖅᑕᐅᒃᑐᑦ, ᐃᓚᓕᐅᑎᓗᒋᑦ ᓴᕿᑎᑦᑎᔪᑦ 

ᓇᓃᓐᓂᖏᓐᓂᒃ ᐃᓚᒋᔭᐅᓗᓂ ᐃᓚᖓ 8 ᐅᓄᖅᓯᑎᑦᑎᒃᑲᓐᓂᕋᓱᖕᓂᕐᒧᑦ ᐸᕐᓇᐅᑎᑦ. ᐃᓂᓕᐅᖅᓯᒪᔪᑦ 

ᐃᓕᑕᐅᓇᓱᖕᓂᐊᕐᓗᑎᒃ ᓇᓗᓇᐃᑦᑎᐊᖅᓯᒪᔪᑦ ᖃᐅᔨᓴᕈᑎᓂ ᐅᑯᐊᓗ ᓇᓗᓇᐃᖅᓯᑦᑎᐊᒃᑲᓐᓂᕐᓂᐊᖅᑐᑦ 

ᐊᑦᑕᕐᓇᕐᒪᖔᑕ ᓇᔪᖅᑕᐅᕙᒃᑐᑦ ᐃᑲᔫᑎᓂᐊᖅᑐᑦ ᑎᑭᐅᑎᓂᐊᕐᓗᑎᒃ ᕿᓚᓗᒐᐃᑦ ᐊᒻᒪᓗ ᓇᒧᖔᓯᒪᓂᖏᓐᓄᑦ 

ᑐᑭᓕᐅᕈᑕᖁᐅᕙᓪᓕᐊᓂᐊᖅᑐᑦ.        



ᑕᐃᒪᖓᓂᑦ 5 ᐊᕐᕌᒍᑦ, ᑲᔪᓯᑦᑎᐊᕐᓂᐊᖅᑐᑦ ᐅᓄᖅᓯᑎᑦᑎᓇᓱᒃᑐᑦ ᐸᕐᓇᐅᑎᖃᕐᓗᑎᒃ ᐊᑐᓕᖅᑎᑕᐅᓗᑎᒃ 

ᐱᓕᕆᔾᔪᑕᐅᓕᓂᐊᖅᑐᑦ ᐊᑖᓂ ᖃᓄᖅ ᐱᕆᑦᑎᐊᕐᒪᖔᑕ ᓇᓗᓇᐃᕈᑎᑦ:  

• ᐅᓄᖅᓯᒋᐊᕐᓗᑎᒃ ᐃᕿᖅ ᖃᑯᖅᑐᑦ ᕿᓚᓗᒐᐃᑦ 
• ᐅᓄᖅᓯᒋᐊᕐᓗᑎᒃ ᓇᓗᓇᐃᖅᓯᓂᖅ, ᑭᓲᓂᖏᓐᓂᒃ, ᓇᓃᓐᓂᖏᓐᓂ, ᐊᒻᒪᓗ ᓴᐳᓐᓂᐊᕈᑎᑦ ᐊᑦᑕᕐᓇᖅᑐᒦᑦᑐᑦ 

ᓇᔪᖅᐸᒃᑕᖏᑦ (ᑭᓯᐊᓂ ᖃᖓᒃᑯᑦ ᐅᒃᐱᒋᔭᐅᓕᕈᑎᒃ ᑕᒪᕐᒥᒃ ᐊᑦᑕᕐᓇᖅᑐᑦ ᓇᔪᖅᐸᒃᑕᖏᑦ 

ᓇᓗᓇᐃᖅᑕᐅᑦᑎᐊᖅᑐᑦ)  
• ᖃᐅᔨᓴᑦᑎᐊᕐᓗᒋᑦ ᐆᒪᔪᑦ ᑭᓱᖃᕐᒪᖔᑕ ᑕᒪᕐᒥᓗ ᖃᓄᐃᖏᑦᑎᐊᕐᒪᖔᑕ ᐃᕿᖅ ᖃᑯᖅᑐᑦ ᕿᓚᓗᒐᖏᑦ (ᓲᕐᓗ 

ᑎᒥᖏᑦ ᐱᕈᑦᑎᐊᖅᓯᒪᕙᑦ, ᕿᑐᕐᖏᐅᑦᑎᐊᖅᑐᑦ, ᐋᓐᓂᐊᒃᓴᖃᓐᖏᑦᑐᑦ) 
• ᓄᖑᑕᐅᕙᓪᓕᐊᓐᖏᓪᓗᑎᒃ ᕿᓚᓗᒐᕋᓱᖃᑦᑕᖅᑐᑦ ᑐᓂᓯᓯᒪᔪᑦ ᖃᓄᖅ ᐊᐅᓚᑦᑎᔪᓐᓇᕐᓂᕐᒥᒃ ᐊᒻᒪᓗ 

ᒥᐊᓂᕆᔪᓐᓴᕐᓂᕐᒥᒃ ᕿᓚᓗᒐᕐᓂᒃ ᐅᓄᖅᓯᑎᑦᑎᓇᓱᒃᓗᓂ (ᓲᕐᓗ, ᖃᑦᓯᑦ ᕿᓚᓗᒐᐃᑦ ᓄᓇᒧᐊᖅᐸᑦ, ᖃᑦᓯᑦ 

ᕿᓚᓗᒐᐃᑦ ᑐᓗᖅᑕᐅᕙᑦ ᐊᒻᒪᓗ ᐊᓯᐅᔨᔭᐅᕙᑦ, ᐆᒪᔪᓂᑦ ᖃᐅᔨᓴᕈᑎᑖᕐᓗᑎᒃ ᐅᕝᕙᓘᓐᓃᑦ ᖃᑦᓯᐅᖕᒪᖔᑕ 

ᕿᓚᓗᒐᖅᑕᐅᔪᑦ, ᑕᑯᔭᐅᔪᑦ ᓯᑯᓂ ᐊᒻᒪᓗ ᒪᓪᓕᕐᓂ ᐊᔪᓕᖅᓯᒪᔪᑦ) 
• ᑕᒪᕐᒥᒃ ᐱᑕᖃᖅᑐᑦ, ᓄᑖᑦ, ᐅᕝᕙᓘᓐᓃᑦ ᓴᕿᕐᐸᓪᓕᐊᔪᑦ ᐃᓄᖕᓂᑦ ᐅᓗᕆᐊᖅᓵᕆᔾᔪᑕᐅᔪᑦ ᐊᒻᒪᓗ ᓄᓇᒥᑦ, 

ᐱᑕᖃᓐᖏᓗᐊᖅᑐᑦ ᑕᐃᒪᐃᓪᓚᕆᖕᒪᖔᑕ ᓇᓗᓇᐃᖅᓯᓇᓱᒃᓗᓂ ᐃᓗᐊᓂ 5 ᐊᕐᕌᒍᓂ ᒥᐊᓂᕆᓪᓗᑎᒃ, ᑕᒪᕐᒥᒃ 

ᐊᒃᑐᐃᔪᑦ ᑖᒃᑯᓂᖓ ᕿᓚᓗᒐᕐᓂᒃ ᖃᐅᔨᔭᐅᑦᑎᐊᕐᓗᑎᒃ ᐊᒻᒪᓗᒪ ᐊᔪᕐᓇᖏᑦᑎᓪᓗᒍ, 

ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᐃᑦ ᖃᓄᐃᓕᑎᑦᑎᔪᓂᒃ ᐃᑭᖅ ᖃᑯᖅᑐᑦ ᕿᓚᓗᒐᕐᓂᒃ.  
 

ᒪᓕᒐᕐᓂ ᐊᑖᓂ 83 (4) ᑖᒃᑯᓇᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᐊᔪᖏᑎᑦᑎᔪᖅ ᓇᓪᓕᐊᖕᓄᑦ 

ᖃᓄᐃᓕᐅᕈᑕᐅᔪᓄᑦ ᑕᒪᐃᓐᓂᑦ ᐊᔪᓕᖅᑎᑕᐅᓯᒪᔪᑦ ᒪᓕᒐᖅᑎᒍᑦ ᑕᕙᖓᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ, 

ᑐᓂᓯᓯᒪᔪ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐅᓄᖅᓯᑎᑦᑎᒃᑲᓐᓂᕋᓱᒃᓗᓂ, ᐱᓕᕆᐊᒃᓴᓄᑦ ᐸᕐᓇᐅᑎᑦ ᐅᕝᕙᓘᓐᓃᑦ 

ᐊᐅᓚᑦᑎᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᐃᓄᐃᑦ ᐊᔪᖏᑎᑕᐅᔪᑦ ᐊᑖᒍᑦ ᐱᖁᔭᕐᔪᐊᑦ ᒪᓕᒐᓕᐅᕐᕕᒃᔪᐊᒥ 

ᐱᓕᕆᔭᐅᖁᓪᓗᒍ ᑖᓐᓇ ᖃᓄᐃᓕᐅᖅᑐᖅ. ᒪᓕᒐᕐᓂ ᐊᑖᓂ 83 (4) ᐊᑐᖅᑕᐅᔪᓐᓇᖅᑐᖅ ᑭᒃᑯᓂᒃ ᐊᔪᖏᑎᑦᑎᓗᑎᒃ, 

ᐊᔪᖏᑎᑦᑎᓗᑎᒃ ᖃᓄᐃᓕᐅᕈᑕᐅᔪᑦ ᓇᓗᓇᐃᖅᑕᐅᓯᒪᓐᖏᑦᑐᑦ ᐊᑦᑕᕐᓇᕋᔭᕐᒪᖔᑕ ᑐᖁᑕᐅᔾᔮᓐᖏᓂᖏᓐᓄᑦ 

ᐅᕝᕙᓘᓐᓃᑦ ᐅᓄᖅᓯᒋᐊᖅᑎᑦᑎᓇᓱᒃᑐᓄᑦ ᑖᒃᑯᓂᖓ ᐆᒪᔪᓂᒃ.  ᐅᓄᖅᓯᒋᐊᖅᑎᑦᑎᓇᓱᒃᑐᓄᑦ ᐸᕐᓇᐅᑎᑦ 

ᑐᓂᓯᓯᒪᔪᓐᓇᖅᑐᑦ ᓇᓪᓕᐊᖕᓂᒃ ᐊᔪᖏᑎᑦᑎᓗᑎᒃ ᑖᒃᑯᐊ ᐊᐅᔭᒃᑯᑦ ᐊᒻᒪᓗ ᐅᑭᐅᒃᑯᑦ ᓇᑖᕐᓇᕋᓱᒃᑐᑦ ᐊᑐᕈᓐᓇᕐᓗᑎᒃ 

ᑕᑭᔪᓂᒃ, ᐊᒻᒪᓗ ᐊᑐᖅᓯᓂᐊᖅᑐᑦ ᐊᖏᖅᑕᐅᓯᒪᔪᓂᒃ ᐊᑖᒍᑦ ᑕᔅᓱᒪ ᒪᓕᒐᖅ 7 ᐃᖃᓗᓕᕆᓂᕐᒧᑦ ᐱᖁᔭᕐᔪᐊᖅ. ᒪᓕᒐᕐᓂ 

ᐊᑖᓂ 83 (3) ᑖᒃᑯᓇᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ, ᑐᓂᓯᓯᒪᔪᖅ ᑕᒪᐃᓐᓂᒃ ᐊᔪᓕᖅᑎᑕᐅᓯᒪᔪᓂᒃ ᐆᒪᔪᑦ 

ᐃᓅᓴᒡᓕᓗᐊᖁᓇᒋᑦ ᐱᖁᔭᖅ  ᐊᑑᑎᖃᓐᖏᑦᑐᑦ ᐃᓄᖕᓄᑦ ᐅᑯᐊᓗ ᐱᓕᕆᔪᑦ ᖃᓄᐃᓕᐅᕈᑎᓂᒃ ᒪᓕᒃᓗᒋᑦ 

ᓴᐳᓐᓂᐊᕈᑎᑦ ᓂᕐᔪᑎᓂᒃ ᐊᑖᒍᑦ ᓄᓇᑖᕈᑎᑦ ᐊᖏᕈᑎᖏᓐᓂ, ᐊᒻᒪᓗ ᑕᐃᒪᐃᒻᒪᑦ ᒪᓕᒐᕐᓂᒃ ᓱᖁᑎᒋᔭᐅᓇᔭᓐᖏᑦᑐᑦ 

ᐱᑕᖃᓐᖏᑦᑐᑦ ᑖᒃᑯᓄᖓ ᖃᓄᐃᓕᐅᕈᑕᐅᔪᓄᑦ.  

 

 

 


